
Tkompli r-ricerka avvanzata dwar

il-Gamiem
Tliet ghasafar tal-passa tar-rebbiegha li twahhlitilhom

satellite tag fMejju xhieda ta’ dak li jghaddu minnu dawn
I-ghasafar vulnerabbli

Grazzi ghal ricerka kontinwa li ghaddejja taht is-supervizjoni tal-Justus Liebig
University of Giessen fil-Germanja, din ir-rebbiegha BirdLife Malta rnexxielha
taghmel satellite-tagging ta’ tliet Gamimiet. Dan l-isforz jirreplika u jzid mal-
vjaggi ta’ Francesco, Gamiema Taljana li originarjament ukoll kienet twahhlitilha
satellite tag f'April 2017 mis-santwarju tal-ghasafar ta’ Kemmuna, u li ghadha
tittrazmetti sal-lum. Din ir-ricerka hija possibbli bis-sahha ta’ sponsorship min-
Nature and Biodiversity Conservation Union, NABU (BirdLife Germany) li
ghazlet il-Gamiema bhala l-ghasfur tas-sena 2020 fil-Germanja.

Xoghol ta’ ricerka li ged jitmexxa minn Dr Petra Quillfeldt fl-Universita ta’
Giessen ghandu l-ghan li jsegwi l-movimenti tal-passa tal-Gamiem madwar I-
Ewropa u l-Afrika. I[I-Gamiem jitwahhlulhom satellite tags li jiznu biss 5g u li
jiehdu l-energija taghhom mix-xemx. Dawn jitwahhlu bhal backpack fuq I-
ghasfur - u waqt li l-batterija tigi ¢¢argjata bix-xemx, fuq numru ta’ granet
tittrazmetti permezz tal-GPS fejn ikun jinsab l-ghasfur. Dan isehh kull darba li
jkun hemm allinjament mas-satelliti forbita mad-dinja. Rizultat ta’ dan il-
movimenti tal-ghasfur jigu trazmessi b’'mod intermittenti gurnata iva u gurnata
le.

Din it-tip ta’ ricerka li qed issir ukoll fil-Germanja b’Gamiem li qed jigi tagged fi
tmiem l-istagun tal-bejta hemmhekk, ged tikkontribwixxi bil-kbir biex insiru
nafu aktar dwar din l-ispeci li hu mahsub li l-popolazzjoni taghha nagset bi
kwazi nofs fl-ahhar 16-il sena fl-Ewropa. Dan it-taghrif jghin biex jigu mwiegba
hafna misteri li ghad hemm dwar il-Gamiema - kollha informazzjoni li tista’
tghin immensament biex jigi mhares il-futur ta’ dan 1-ghasfur. Fost l-ohrajn dan
jinkludi taghrif dwar liema huma dawk il-postijiet importanti ghall-Gamiem
waqt li jkun ged ipassi bejn I-Ewropa u l-Afrika - fosthom zoni fejn jista’ jieqaf
jistrieh u jigbor sahhtu lura biex ikompli bil-vjagg; u kif il-Gamiem jindirizza -
ostakli li jiltaga’ maghhom wagqt il-vjagg tieghu - mid-Dezert tas-Sahara sal-

Bahar Mediterran, u anke sal-Alpi fil-kaz tal-ghasafar tat-Tramuntana. Jghin
ukoll lil min ged jaghmel dawn l-istudji biex jistabbilixxi informazzjoni
importanti b’rabta mas-siti fejn ibejtu dawn I-ghasafar - jekk jigux lura fl-istess
post biex ibejtu kull sena, u jekk il-vjaggi li jaghmlu jghaddux mill-istess rotta.

Minn aspett lokali, ir-ricerka ged tghinna wkoll nifhmu kif il-kundizzjonijiet tat-
temp jeffettwaw il-passa tal-Gamiem, kemm hi puntwali l-wasla taghhom
fMalta, sena wara sena, u fuq kollox - anke bl-ghajnuna tal-istudji li jsiru
permezz tal-bird ringing - minn fejn joriginaw ghasafar li jghaddu minn Malta,
jekk jergghux jghaddu minn fuq Malta fi trigithom lura waqt il-passa tal-harifa, u
anke fejn fl-Afrika jieqfu ghax-xitwa.

Informazzjoni migbura sal-lum mill-istudji tar-ringing permezz tan-netwerk
xjentifiku rikonoxxut EURING, tattribwixxi 1-origini tal-Gamiem li jpassi minn
Malta lill-Italja, ir-Repubblika Ceka, 1-Ungerija, il-Germanja, il-Polonja, Franza, il-
Kroazja u 1-Awstrija bi status li jvarja fost dawn il-popolazzjonijiet fl-Ewropa.

Minhabba li l-istagun tal-kacca fir-rebbiegha ta’ din is-sena rega’ habat mal-aqwa
tal-passa tal-Gamiem, u minhabba l-ammont ta’ kacca illegali ghall-Gamiem li
kellna f’April, I-ghasafar apposta ma gewx satellite-tagged matul il-perjodu meta
tilhaq il-qofol taghha l-passa tal-Gamiem, sabiex ikun evitat li jintilfu. Tliet
ghasafar, li nghataw l-ismijiet Marija, Hope u Virginijus ghalhekk gew tagged fl-
1, 1-4 u I-5 ta’ Mejju wara li ntiznu, twahhlilhom c¢urkett u tlibbsitilhom is-
satellite tag mill-bird ringers licenzjati tal-BirdLife Malta Ringing Scheme
Nicholas Galea u Martin Austad. Ftit wara li nhelsu, ir-ringers taghna bdew
jircievu l-pozizzjonijiet taghhom bil-GPS kull ftit hin u kienu hergana biex jaraw
l-ghasafar drawx l-apparat il-gdid u kemm kienu se jdumu biex ihallu 1-Gzejjer
Maltin, u liema direzzjoni kienu se jagbdu. Illum ged nippubblikaw dan il-video
li jiddokumenta I-process kollu tas-satellite-tagging u I-mument meta nhelsu.

Marija, li kienet tagged fl-1 ta’ Mejju, gasmet lejn Ghawdex u qattghet il-lejl fin-
naha ta’ fuq tal-gzira. L-ahhar pozizzjoni taghha kienet irregistrata filghodu fit-2
ta’ Mejju ftit gabel is-7am. Wara dak il-punt, ma baqghetx tittrazmetti. Minhabba
r-rapporti ta’ kacca illegali li rcivejna minn Ghawdex fl-istess jum, wisq nibzghu
li Marija inqgatlet illegalment fGhawdex qabel setghet tkompli bil-vjagg taghha.
Dan ifisser li I-pajjiz tal-origini ta’ din il-Gamiema se jibga’ mhux maghruf.

Bit-tama li 1-Gamiema li kien imiss ma tiffa¢¢jax l-istess destin u jirnexxilha
tkompli tpassi, Hope giet ringed u tagged fl-4 ta’ Mejju. Il-Gamiema mara
bagghet fuq Kemmuna u qattghet il-lejl tistrieh hemmhekk gabel ma telget fid-
direzzjoni tat-Tramuntana lejn Ghawdex possibbilment matul il-gurnata tal-5 ta’
Mejju. Wara, halliet il-Grigal ta’ Ghawdex fid-direzzjoni tat-Tramuntana,
kompliet bil-vjagg matul il-lejl u waslet mal-kosta tax-Xlokk ta’ Sqallija 1-ghada
filghodu. Kuntrarju ghal dak li konna ged nistennew, Hope baqghet bejn wiehed

u iehor fil-Lvant ta’ Sqallija, grib il-belt ta’ Agrigento fejn jidher li se tqatta’ I-
istagun tal-bejta.

L-ghada kien imiss lill-ahhar Gamiema, ragel, li ssemmiet ghall-Kummissarju
Ewropew attwali ghall-Ambjent, 1-Oceani u s-Sajd Virginijus Sinkevicius. Wara li
twahhlitlu s-satellite tag, Virginijus qatta’ 1-gurnata fuq Kemmuna u mbaghad
kompla jpassi matul il-lejl lejn Sqallija fejn wasal fi ftit sighat! Sinjali trazmessi
mis-satellita matul il-lejl bejn il-5 u s-6 ta’ Mejju kienu juru li Virginijus kien nofs
trig fbahar miftuh bejn Malta u Sqallija, sakemm wasal fl-inhawi ta’ Marina di
Ragusa fi Sqallija ftit qabel nofsillejl - vjagg ta’ xejn inqas minn 85km fuq il-
bahar li ghamlu fi ftit sighat. Virginijus qasam ic¢-centru ta’ Sqallija sakemm
wasal mal-kosta tat-Tramuntana qrib Cefalu, imbaghad kompla fid-direzzjoni
tal-Lvant lejn Palermo. Kif ghamel gabel, rega’ ghazel il-lejl biex jagsam il-bahar
u qasam il-Bahar Tirren sakemm wasal mal-kosta tal-Lazio fin-Nofsinhar ta’
Ruma. Minn hemm, Virginijus baqa’ tiela’ 'l fuq tul il-kosta tal-Umbria sakemm
wasal fforesta fit-Tramuntana ta’ Punta Ala mal-kosta tal-Mediterran fid-9 ta’
Mejju. Jidher li minn dakinhar Virginijus issetilja biex ibejjet. Dan juri li bhal
Hope huwa wkoll Gamiema Taljana li uzat lil Malta bhala post ta’ mistrieh bejn I-
[talja u 1-Afrika.

Nicholas Barbara, Head of Conservation ta’ BirdLife Malta, ikkummenta: “Xoghol
bhal dan, li nistghu naghmluh grazzi ghall-ghajnuna tal-imsiehba taghna u bis-
sahha tad-dedikazzjoni tal-bird ringers taghna, qed ipoggi lil Malta fuq il-mappa
internazzjonali tar-ricerka bl-iskop li tassisti fl-irkupru ta’ din l-ispeci Ewropea li
ged tongos. Dan jikkuntrasta bil-qawwi mal-persekuzzjoni li ssofri din l-ispeci
lokalment rizultat ta’ derogi mhaddma b’mod skorrett fir-rebbiegha li
prattikament jippermettu I-kac¢ca illegali ghal dan l-ghasfur. B’xorti hazina
minkejja li evitajna l-istagun tal-kacc¢a, xorta tlifna wahda mit-tliet Gamimiet
kagun tal-kacca illegali fGhawdex - dan tappan xi ftit ir-rizultati ta’ din ir-
ricerka u huwa xhieda tar-realta li ghadhom jiffac¢jaw dawn l-ghasafar tul il-
vjagg taghhom tal-passa minn pajjiz ghal iehor.

Minkejja f'dan, il-fatt li Hope u Virginijus waslu f'postijiet bla perikli fl-Umbria u
fi Sqallija, jaghtina hafna tama ghas-sopravivenza ta’ din l-ispeci. Kif inhu
mistenni mill-Gamiem ghall-gimghat li gejjin, il-vjagg taghhom tal-passa ghalissa
jasal fi tmiemu hekk Kkif jieqfu biex ibejtu u jrabbu generazzjoni ohra. Kif jasal
tmiem Awwissu, kemm Hope, Virginijus kif ukoll Francesco - li llum huwa
kkonfermat bhala ‘resident’ tar-regjun tal-Campania fl-Italja - ghal darba ohra
jagsmu c¢-centru tal-Mediterran fi trigithom lejn il-parti tal-Afrika 'l isfel mis-
Sahara.”

Inti tista’ ssegwi l-movimenti taghhom online b’'mod dirett fug din il-mappa
zviluppata min-NABU: https://bitly/FollowTheTurtleDoves.

Ghal aktar informazzjoni, ikkuntattja lil:
Nathaniel Attard

BirdLife Malta Communications Manager
Tel: 2134 7645/6 Ext. 512

Cell: 9947 4705

Email: nathaniel.attard@birdlifemalta.org

Holoq utli (aghfas fughom biex tiftahhom):
e Aktar dwar il-progett taghna li ged jistudja l-passa e¢éezzjonali tal-Gamiem bis-
sahha tas-satellite tracking
e Mappa li turi b’'mod dirett il-movimenti tal-Gamiem li gew satellite-tagged

Nizzel ir-ritratti minn hawn: https://we.tl/t-3y6EQ8A9D3
(Ritratti ta’ Nicholas Galea, BirdLife Malta)
1. Marija kienet l-ewwel Gamiema minn tlieta li giet satellite-tagged din ir-
rebbiegha, hawnhekk tidher mumenti wara li twahhlitilha t-tag li tizen 5g
2. Il-Gamiema Hope bis-satellite tag li tiehu l-energija mix-xemx qabel inhelset.
Hope kienet it-tieni Gamiema minn tlieta li gew tagged fuq Kemmuna f'Mejju
2020
3. Virginijus fuq hajt fKemmuna wara li tlesta l-ezercizzju ta’ satellite-tagging u
ringing mill-bird ringers Nicholas Galea u Martin Austad. Skont taghrif trazmess
mis-satellite tag (li tidher fuq dahar 1-ghasfur), il-Gamiema kienet waslet Sqallija
fil-11pm tal-istess gurnata
4. L-ahhar pozizzjoni li kienu fiha t-tliet Gamimiet skont l-ahhar sinjali mis-
satellita

Nizzel il-filmati minn hawn: https://youtu.be/JnOW7RVSuJE
(Filmati ta’ BirdLife Malta, muntagg ta’ Nathaniel Attard)
e Video b’filmati esklussivi tal-process tas-satellite-tagging u l-mument meta
nhelsu Marija, Hope u Virginijus fuq Kemmuna fil-bidu ta’ Mejju

